
(lq) Dapli che 200 parlamentaris
federals vulan gidar ch’ils con-
tracts bilaterals vegnan ils 21
da matg acceptads dal pievel.
La votaziun na saja anc betg gu-
dagnada, han ils commembers
dal comité «Gea  tar ils con-
tracts bilaterals» declera ier a
Berna. En il curt temp che restia,
ristgia il cumbat da votaziun dad
ir mo uschia vinavant senza re-
suns. La populaziun haja anc
adina grond basegn da vegnir in-
formada, ha la cussegliera dals

chantuns, Christine Beerli (pld,
Berna) ditg ier davant las medias.
Ella fa part d’in comité cun 209
parlamentaris. Ils arguments dals
adversaris cumparian oravant tut
en las parts da las brevs da lecturs.
Per ina Svizra che saja drizzada ed
interessada a ses futur, saja quai
indispensabel dad acceptar las
cunvegnas cun l’UE.  Quels che
hajan snajà ils 1992 il contract
EWR, hajan ludà ils contracts bi-
laterals sco suletta sligiaziun, ha
in cusseglier naziunal manegià.

209 parlamentaris èn units
per la cunvegna bilaterala

Il parlament è unì. Bunamain tuts fan part dal comité «Gea als contracts
bilaterals». KEYSTONE

■ COLUMNA

Minoranzas
DA JOST FALETT

En Chasa Rumantscha
hai jau chattà questa

caricatura: las pussaivla-
dads da viver ensemen cun
mi-
noran-
zas.
Betg
be
sin la
carica-
tura,
era en
realitad datti las pli diffe-
rentas manieras, co ir en-
turn cun minoranzas, cun
quella part da la societad
ch’è in pau autra che la
gronda massa e che vegn
mintgatant resentida sco
nursas nairas. Forsa per-
quai ch’i dattan en egl.

Ina varianta è dad exclu-
der quels ch’èn auters,

che disturban il ma-
letg omogen da la
societad e che diffi-
culteschan forsa er
da viver en armo-
nia. I pudessan
svegliar dumondas,
schizunt provocar
ina discussiun sur da
la diversitad. Sco gruppa
marginala, stuschada a l’ur
e dividida na po ella betg
daventar privlusa.

Divider la minoranza è
ina pussaivladad che 

vegn ad avair il medem re-
sultat. L’isolaziun interna
po era diminuir sias forzas.
I dat tantas pussaivladads
per divider: geograficas,
linguisticas, religiusas, isto-
ricas, politicas,… differen-
zas existentas e da quellas
stgaffidas artifizialmain,

realas ed emoziunalas. I de-
penda dentant per ordinari
da la minoranza sch’ella sa
lascha divider ni sch’ella sa
divida schizunt sezza.

Proteger en in
ghetto ina mi-

noranza è era ina
pussaivladad. Forsa
ch’ins manegia per-
fin bain cun vulair
proteger ils flaivels

da tut las influenzas da
l’extern. Ma senza contact

cun l’exteriur sto ina mi-
noranza stenschentar. Era
pievels pitschens – e
forsa spezialmain mi-
noranzas – ston pu-
dair communitgar
cun auters per dar e
survegnir novs im-
puls. Pli pitschna
ch’ina minoranza è e
pli ferma ch’è la tendenza
da s’isolar, da vesair be las

atgnas difficultads
e da cum-

plan-
scher sia
situa-
ziun.
Ins po

dentant
era guardar

co ch’ils auters
fan. En Europa datti sur
40 linguas minoritarias, e
circa 50 dals 370 milliuns
abitants da l’UE discurran
in’autra lingua che quella
uffiziala dal stadi com-
member. Nus n’essan da-
mai betg sulets. Pertge betg
imprender da las expe-
rientschas dals auters?

Minoritads pon era
svanir dal tut, e

bleras èn gia svanidas.
Savens forsa perquai
che la maioritad n’ha
betg vulì ch’i survi-
van e n’ha betg su-
stegnì avunda la
part pli flaivla da ses
pievel. Davart dal
stadi è oz tar nus la
sensibilitad per mi-
noranzas dentant

gronda. A nus Rumantschs
dat el in ferm sustegn legal
e finanzial. En la nova
constituziun federala ha el
francà noss dretg d’exi-
stenza anc pli rigurus che
avant. Quai ch’il stadi na
po dentant betg dar è la
ferma veglia da vulair sur-
viver, la luschezza da far
part ad ina cuminanza cun
valurs ch’auters n’han betg,
cun in’atgna cultura ch’è
unica sin noss mund.
Uschia na po ina minori-
tad be retschaiver, ella po
era dar bler a l’entira cu-

minanza.
Ella po
enri-
tgir la
via
cumi-
naivla,

render la
vita pli va-

riada ed interessanta che
quella en las monocultu-
ras. Per che quai reusseschi
dovri dentant era il re-
sguard e respect da la
maioritad en la vita da
mintga di; diversitad lin-
guistica vivida augmenta la
qualitad da viver, ma quai
dovra dapli engaschament
da tuts, da la maioritad e
da la minoritad. – Nus
Rumantschas e Ru-
mantschs pudain contri-
buir nossa part sco il cari-
caturist ha disegnà qua:
cun mussar noss plaschair
da viver sco minoranza!

Idependa en emprima
lingia da nus sezs, tge-

nina che duai esser nossa
varianta da viver sco mino-
ritad.

